დამრიგებლის როლი ბავშვის მიერ სკოლის გაცდენის შემთხვევაში

1. მშობელი/კანონიერი წარმომადგენელი ვალდებულია, ინფორმაცია მიაწოდოს კლასის დამრიგებელს, თუ ბავშვი არ მიდის სკოლაში ერთი და/ან რამდენიმე დღით, შესაბამისი მიზეზის მითითებით, ხოლო დაგვიანების შემთხვევაში შესაბამისი დროის მითითებით.
2. იმ შემთხვევაში, თუ დამრიგებელი არ არის ინფორმირებული იმის შესახებ, რომ ბავშვი სკოლაში არ უნდა გამოცხადდეს/დააგვიანდეს, იგი ვალდებულია მყისიერად გადაამოწმოს ინფორმაცია ბავშვის მშობელთან/კანონიერ წარმომადგენელთან სატელეფონო კომუნიკაციის და/ან სხვა წყაროებისა და/ან ნაცადი საშუალებების გამოყენებით.
3. თუ, ბავშვი არ ესწრება გაკვეთილს, საგნის მასწავლებელი ვალდებულია, ინფორმაცია მყისიერად ან/და იმავე გაკვეთილის დამთავრებისთანავე მიაწოდოს კლასის დამრიგებელს, რომელიც თავის მხრივ მყისიერად ან/და იმავე გაკვეთილის დამთავრებისთანავე ატარებს, მეორე პუნქტით გათვალისწინებულ ღონისძიებებს. 
4. თუ დამრიგებელი ვერ დაუკავშირდა მშობელს/კანონიერ წარმომადგენელს, მაგრამ დაუკავშირდა ბავშვს, ბავშვისაგან მოპოვებული ინფორმაცია მან უნდა გადაამოწმოს  ან/და მიაწოდოს ინფორმაცია მშობელს/კანონიერ წარმომადგენელს. თუ ბავშვისაგან მოპოვებული ინფორმაციის მიწოდების/გადამოწმების მიზნით დამრიგებელი ვერ დაუკავშირდა მშობელს/კანონიერ წარმომადგენელს, დამრიგებელი ატარებს მე-5 პუნქტით გათვალისწინებულ ღონისძიებებს.
5. იმ შემთხვევაში, თუ დამრიგებელმა ვერ შეძლო ვერც მშობელთან/კანონიერ წარმომადგენელთან და ვერც ბავშვთან დაკავშირება დამრიგებელი მიმართავს მანდატურს/უფლებამოსილ პირს/სკოლის ადმინისტრაციის წარმომადგენელს, რომელიც მიმართავს 112-ს. 112 მოპოვებულ ინფორმაციას სკოლის დირექტორი აცნობებს დამრიგებელს.
6. [bookmark: _GoBack]თუ დამრიგებელმა მოიძია ინფორმაცია, მიღებულ ინფორმაციას აწვდის მანდატურს/უფლებამოსილი პირს/სკოლის ადმინისტრაციას, რომელიც გეგმავს შემდგომ ნაბიჯებს და შესაბამისად განსაზღვრავს, შემთხვევიდან გამომდინარე საჭიროა თუ არა რომელიმე უწყების ჩართვა.
· იმ შემთხვევაში, თუ ბავშვის სიცოცხლეს და/ან ჯანმრთელობას საფრთხე ემუქრება, დამრიგებელი ატყობინებს სკოლის ადმინისტრაციას, რომელიც უკავშირდება რეკავს 112-ზე;
· თუ არსებობს საფუძვლიანი ეჭვი, რომ ბავშვს უზღუდავენ განათლების მიღების უფლებას, არ უშვებენ სახლიდან და/ან დგას მეურვეობა მზრუნველობის პრობლემა - ატყობინებს სსიპ - სოციალური მომსახურების სააგენტოს;
· იმ შემთხვევაში, თუ სავარაუდოდ მშობელი ვერ უმკლავდება არსებულ სიტუაციას, არ აქვს შესაბამისი უნარები და ცოდნა, და არ არსებობს ბავშვის მიმართ ძალადობის არსებობის საფუძვლიანი ეჭვი, რთავს სსიპ საგანმანათლებლო დაწესებულების მანდატურის სამსახურის ფსიქო-სოციალური მომსახურების ცენტრს;
7. სკოლის ადმინისტრაციის წარმომადგენელიც და დამრიგებელიც თანამშრომლობენ  ჩართული უწყების წარმომადგენლებთან.
8. დამრიგებელი ახორციელებს შემთხვევაზე დაკვირვებას. 

